
IV. ШЎЪБА. ТИЗИМЛИ ДАСТУРЛАШ ВА ДАСТУРИЙ ИНЖИНЕРИЯ 

 

ОЛИЙ ТАЪЛИМ МУАССАСАСИ ТАСАРУФИДА IT МАРКАЗ ЯРАТИШ. 
1Хусенов Мурод, 2Мустафоев Шаҳзод 

1Бухоро давлат университети Ахборот технологиялари кафедраси ўқитувчиси e-mail: 

m.z.xusenov@buxdu.uz 
2М.М. В. Ломоносов номидаги Москва давлат университетининг 2-босқич магистри 

 

Аннотация: Ушбу мақолада ОТМ тасаруфида IT-марказини очишнинг ҳамда ОТМ 

ишини автоматлаштириш тизимларининг яратилиши самарадорлиги тўғрисида баён 

қилинган. 

Калит сўзлар: IT-марказ, интеграция, аудиовизуал, стартап, мобил қурилма, лойҳа 

  Ахборот технологиялари соҳасидаги кадрларни тайёрлаш тизимини 

такомиллаштириш “Рақамли Ўзбекистон — 2030” стратегиясини муваффақиятли амалга 

ошириш, рақамли технологияларни ривожлантириш ва аҳолининг кундалик ҳаётига кенг 

жорий этишни таъминлашнинг муҳим шартларидан бири ҳисобланади. 

Ахборот технологиялари соҳасидаги касбга тайёрлаш ва қайта тайёрлаш 

тизимининг самарадорлигини ошириш бўйича кўрилаётган чоралар давлат органлари ва 

тармоқ ташкилотларини малакали IT-мутахассислар билан таъминлаш учун мустаҳкам 

замин яратмоқда. 

Бугунги кунда юқори даражада ривожланиб келаётган IT-соҳага қомусий ва 

универсал эмас, балки аниқ белгиланган кўникмаларга эга бўлган малакали мутахассислар 

керак. Хозирги пайтда корхоналарга маълум бир технологиялар ва техник воситалар 

тўплами билан амалий иш олиб борувчи "ўткир" ходим керак.  Бироқ, таълимни нафақат 

иш берувчилар талабига асосан балким замонавий технологиялар талаби қараб ҳам 

ўзгариш керак. Бугунги кунда талабалар ҳам ўн йил олдинги ўқувчилардан сезиларли 

даражада фарқ қилмоқдалар. Нафақат IT-мутахассисликлари талабалари - гуманитар 

фанлар ҳам компютерлар, мобил қурилмалар ва бошқа замонавий технологиялар билан 

дўстдир. Ҳозирги кунда барча мутахассисликлар энг янги ахборот- коммуникатция ва 

аудиовизуал технологиялардан фойдаланган ҳолда ўқитилмоқда, ҳамда талабалар ушбу 

дарсларни кўпроқ қизиқиш билан қабул қилади. Янги Ахборот технология жиҳозларидан 

ҳамда тизимлардан ўқув жараёнида қўлланилиши кўплаб қийинчиликларга олиб келади, 

бу эса асосан молиявий маблағга бориб тақалади.  

Юқори технологияларни қўллашга асосланган янги педагогик таълим амалга 

ошириш учун корхоналарнинг тизимлари билан интеграциялаш, техника ишлаб 

чиқарувчи корхона ва фирмалар билан ҳам яқин алоқалар ва ҳамкорлик ўрнатиш зарур. 

Дастлаб олий таълим муассасаларини IT-компаниялар дастурий воситалар билан 

таъминлаб келган. ОТМ тасаруфида IT-марказларини очиш ушбу муаммоларни ўзидан 

ўзи ҳал бўлишига олиб келади. Агар дастлаб IT-компаниялар билан ҳамкорлик таълим 

учун дастурий таъминотни етказиб беришга асосланган бўлса, бугунги кунда 

университетларнинг  IT-марказлари энг муваффақиятли IT-лойиҳаларни илгари суради.  

 IT-маркази ёшларни мазкур соҳага қизиқтириш, соҳада фаолият олиб бораётган 

тадбиркорлик субъектларига бир қатор имтиёзларни берган ҳолда, уларнинг самарали 

фаолият олиб боришлари учун шарт-шароит ва имконият яратиб бериш орқали соҳада 

дастурий маҳсулотлар ишлаб чиқариш ва уларни экспортини йўлга қўйиш, янги 

лойиҳалар ва стартапларни ҳаётга тадбиқ этиш, иқтисодиёт тармоқларини 

рақамлаштиришда бевосита иштирок этиш, ОТМнинг жами хизматлар ҳажмида АКТнинг 

улушини сезиларли ошириш асосий вазифа этиб белгилаб олинди.  

IT-марказини коворкинг, резидентлар ва стартапчилар учун офис жойлари, 

замонавий ўқув хоналари, робототехника, киберспорт, музокара ва учрашувлар хоналари 

(меетинг роом), конференс зал, интервю зона, интернет-кафе ва бошқа ёрдамчи хоналар 

энг сўнгги услубдаги дизайн ҳамда замон талаблари асосида ташкил этиш лозим. 

IT-маркази асосий вазифаси таълимда АТ тизимлардан фойдаланиш 

имкониятларини яратиш, IT-лойиҳаларини бошқариш, марказнинг IT мухитини 

ривожлантириш ҳисобланади.  

